
1 Fagus umhla d’ainm gaisgidh,
coitchionn céch 'ga shiorchlaisdin;
gidh tuar anshéigh ceann i gceann,
gearr 6 andir gan fhuigheall.

2 Tuar umhla riamh do rochtuin,
gaisgeadh oigfhir d’fhionnochtuin,
d’éis troda ga md maitheas,

foda dhé bhus deghmhaitheas.

3 Tuar umhla d’adhbhar flatha
buaidh ngaisgidh, duil deghratha
do bhreith leis ar chair gcuradh
gan gheis aigh gan urdhubhadh.

4 Umbhal éigsi, cian 'ga chlos,
umhal thra tuath is eaglos

don aos gaisgidh 'gar ghnath geall
's cach ar gclaisdin a gcéimeann.

5 Rioghraidh Eirionn sonn fa seach

do bhidis umhal aiseach

do laochroidh cosnaimh chldir Bhreagh
fa cosmhoil daibh a déineamh.

6 Slégh Uladh gér chalma a gcath
do bheirdis an fhian Ultach

umhla do Choin an chleasraidh,
toil dob ullmha i n-imreasnoibh.

7 Uaisle Connacht, 1damh do laimh,
tugsad d’Fhior Diadh mhac Damhain
tus comhail cldir is cuilte,

ondir cain is cumuirce.

8 Do Choin Raoi reudhmhac Daire
tugsad triatha Tiormmaighe,

tuir gaisgidh gan fhoilcheas n-aigh
aisgidh oircheas is éadail.

9 Conn mac Una na gcéd gcath
amhlaidh fuair flaitheas Temhrach;
mur ghioll ar a ghaisgeadh sin



baister os cionn gach cuigidh.

10 An ti as fearr i ngaisgeadh glan
do shiol gCuinn na n-écht n-adhbhal,
clann reudhoinigh isiad soin,

do niad eunoighir orthoibh.

11 Mur an gcéadna d’uaisle is d’agh;
ni fuldir ’s is fid Seaan,

do nds an chuire chiumsigh,

fés go n-uighe an urruimsin.

12 CU Chulainn i gcleasaibh aigh

CU Raoi is Fear Diadh mhac Damhain
gér dhoiligh ina ré a radh,

a n-oighir isé Seaan.

13 Ni dhearna aoinneach aca
gaisgeadh na gniomh curata
nach leantuir le laochmhac Airt
fraochshlat mur Earcoil ordhairc.

14 lonnua Bhriain go nua anosa
lenfuidh lorg na feadhnosa

ar ghniomh gach gaisgidh 's ar ghoil,
ar fhaisgin riogh s ar riaghoil.

15 Ni fhdair neach da fhréimh roimhe
gan bhuaidh écht is iorghoile,

gan fhioch, gan anbhuain n-eachtra,
crioch an ghlanshluaigh Ghaoidhiolta.

16 Beanfaidh Seaéan isé a shuim,
fear mur chach, aoibh is urruim
amach le céimionnoibh cion
sgath gach Eirionnaigh eision.

17 Seaan O Néill, luaidhtear linn,
ionnua Briain mhoéir mheic Feidhlim,
do lGaidh Bearchan 'na bhuile

ds seanchlar cldain Chonuire.

18 'Sé do luaidh Colum Cile

i bhfuighlibh na firinne,
aigneadh fial le ngeabhair geall,
grian i ndeaghaidh na dileann.

19 'Sé do thairrngir Flann file,
fireurlamh na faisdine



laoch saimh gan éra acht d’olcaibh
's do raidh Séadna i senfhoclaibh.

20 Léighthear i leabhroibh feasa
gurb é ’'s ni hidl ainbhfeasa

an tairrngertach tréunghaoth teann
Sénlaoch airmbertach Eirenn.

21 Hector ar chrédha i gcathoibh;
Samson dorrdha i ndeacrachoibh;
réulla nach aomhaithidh olc

Saoraichil ceudhna ar chrédhocht.

22 Caor mhianaigh fhola hEoghain;
croidhe reachtmhur righleomhain;
cosg airce d’fhialfhuil a shen;
fiadhuin chairte na gcéigeadh.

23 Eigne Banna bhus buan sruth;
eo luthmhur Locha hEachuch;
maighre Line, laoch go ngoimh,
cridhe nach dtaoth re tromghoin.

24 Ursa theann, troigh ré ndocra
da thir i dtrath furtochta;

mur theasda gach Ién da los,

an sén feasda budh fagus.



